
Umsögn Vegagerðarinnar um tillögu til þingsályktunar um uppbyggingu 
Suðurfjarðavegar

Umhverfis- og samgöngunefnd óskaði eftir umsögn Vegagerðarinnar varðandi 
þingsályktunartillögu um uppbyggingu Suðurfjarðavegar, mál nr. 499 á 153. 
löggjafarþingi.

í þingsályktunartillögunni kemur fram að flýta skuli uppbyggingu þjóðvegar 1 
milli Reyðarfjarðar og Breiðdalsvíkur á samgönguáætlun og að hönnun og

Síða ±/2 
útboð fari fram á yfirstandandi kjörtímabili en ekki á 3. tímabili 
samgönguáætlunar.

Vegagerðin tekur undir mikilvægi þess að endurbyggja Suðurfjarðaveg milli 
Reyðarfjarðar og Breiðdalsvíkur. Núverandi vegur er á mörgum stöðum með 
lélega hæðar- og planlegu og með heilli miðlÍnu vegna skertrar vegsýnar. 
Breidd slitlags er almennt um 6,5 m breitt en með litlum öryggissvæðum utan 
vegar. Slysatíðni sem mæld er í fjölda slysa á hverja milljón ekna kílómetra 
hefur farið lækkandi á undanförnum árum á þjóðvegakerfinu. Árið 2021 var 
slysatíðni á þjóðvegum í dreifbýli sem eru í umsjón Vegagerðarinnar 0,49 slys 
fyrir hverja milljón ekna kílómetra. í töflu 1 má sjá samanburð á slysatíðni á 
Hringvegi (1) milLi Reyðarfjarðar og Breiðdalsvíkur og alls Hringvegar sem er 
alts um 1320 km langur árið 2021, þar af 1298 km í dreifbýli. Sé horft til 
áranna 2017-2021 þá hefur slysatíðni á Hringvegi (1) verið frá 0,49 - 0,73 á 
hverju ári. Hringvegur (1) milli Reyðarfjarðar og Breiðdalsvíkur er með nokkuð 
hærri slysatíðni eða 1,07 að meðaltali fyrir árin 2017-2021.

Tafla 1
Slysatíðni á Hrinr

Ár
jvegi (1) í dreifbýli 2017-20;

Hringvegur (1) í 
dreifbýli 

Hringvegur (1) milli Reyðarfjarðar 
og Breiðdalsvíkur

2017 0,73 1,94

2018 0,69 1,04

2019 0,53 0,75

2020 0,56 0,85

2021 0,49 0,81

2017 2021 1,07

Vegagerðin hefur unnið frumdrög að endur- og nýbyggingu Hringvegar auk 
fjögurra brúa sem koma í stað einbreiðra brúa á Sléttuá í Reyðarfjarðarbotni, 
Dalsá og Tunguá í Fáskrúðsfjarðarbotni og Stöðvará í Stöðvarfjarðarbotni. 
Þessar fjórar brýr eru byggðar á árunum 1955-1962 fyrir hönnunarálag 20 t 
og eru þær takmarkandi fyrir þungaflutninga eins og kemur fram í svari 
samgöngu- og sveitarstjórnarráðherra við fyrirspurn Lineikar Önnu 
Sævarsdóttur á Alþingi - Þingskjal 537-255.mál á 151.löggjafarþingi.

Verkefninu er hægt að skipta í áfanga og eru helstu áfangar eftirfarandi:
- Hringvegur um Reyðarfjarðarbotn

- Hringvegur um Fáskrúðsfjarðarbotn

- Hringvegur, Vik - Stöðvarfjörður

- Hringvegar, Stöðvarfjörður-Kambaskriður

Vegagerðin hefur unnið að efnisrannsóknum og könnun á matsskyldu vegna Síða 2/2 
byggingar nýs Hringvegar í Reyðarfjarðarbotni og er gert ráð fyrir að því Ljúki á 
árinu. í framhaldinu er gert ráð fyrir frekari vinnu við hönnun og undirbúning.

Unnið er að gerð nýrrar samgönguáætlunar 2024-2038. Hvitbók um 
stefnumótun samgönguáætlunar ásamt umhverfismatsskýrslu er nú tiL 
kynningar í samráðsgátt stjórnvalda. í umhverfismatsskýrslunni eru tilteknar 
stærstu framkvæmdir sem verða i undirbúningi og skoðun á tímabili 
samgönguáætlunarinnar og er uppbygging Hringvegar (1) milli Breiðdalsvíkur 
og Reyðarfjarðar ein af þeim. Það er þó háð fjárveitingum og forgangsröðun 
hvenær þau komast til framkvæmda.

